Мәхмүтова Гөлшат Рәзин кызы, Татарстан Республикасы Алабуга муниципаль районы “Аерым предметлар тирәнтен өйрәнелә торган  9 нчы урта гомуми белем мәктәбе” гомуми белем муниципаль бюджет учреждениесенең I квалификацион категорияле татар теле һәм әдәбияты укытучысы

Таҗи Гыйззәтнең  “Изге әманәт” драмасын өйрәнү
Максат: “Изге әманәт” әсәрендәге образлар белән танышу, әсәрнең сәнгати кыйммәтен, күтәрелгән проблемаларны, идея эчтәлеген ачыклау; темага бәйле рәвештә укучыларның сөйләм телен һәм иҗади фикерләвен, дәлилләп бирү осталыгын үстерү; укучыларда тормышка дөрес караш тәрбияләү, язучы иҗатына кызыксыну уяту. 
Җиһазлау: Таҗи Гыйззәтнең портреты, әсәрләре тупланган китаплардан күргәзмә, дәреслек, “Татар теленең аңлатмалы сүзлеге”, проектор, ноутбук.

Дәрес тибы: әдәби әсәр өйрәнү дәресе
Дәрес формасы: дәрес-уен
Дәрес планы:

I. Оештыру өлеше. Дәреснең максаты.

II. Өй эшен тикшерү.

III. Белемнәрне актуальләштерү.
   1. Әсәр ничәнче елда язылган?

   2. Нинди чор?

   3. Язучының иҗади югарылыгы?

IV. Уку мәсьәләсен кую һәм чишү.

   1. Әсәрнең жанрын билгеләү.

   2. Үзәк тема.

   3. Идеясе.

   4. Конфликт.
   5. Сюжет элементлары:

      -экспозиция;

      -интрига,төенләнеш;

      -хәрәкәт үстерелеше;

      -кульминация;

      -чишелеш.

V. Физкультминутка.

   6. Драма әсәренә хас элементлар:

      -персонажларның исемлеге;

      -ремаркалар;

      -декорация;

      - диалоглар һәм монологлар

VI. Ныгыту.

   1. Әсәрнең теле.

   2. Тәрбияви кыйммәте.
   3. Эстетик кыйммәте.
   4. Татар әдәбиятында әлеге әсәрнең тоткан урыны.

   5. Т.Гыйззәтнең Алабугадагы эшчәнлегенә күзәтү.
VII. Йомгаклау.
          VIII. Өйгә эш. 
IX. Билгеләр кую.
Дәрес барышы:

-Исәнмесез, укучылар. Хәлләрегез ничек? Утырыгыз. Бүген сыйныфта кем дежур?

(Дежур сүзе)

-Рәхмәт, утыр... . Укучылар, без узган дәрестә Т.Гыйззәтнең тормыш юлы һәм иҗаты белән таныша башладык. Өйгә эш Т.Гыйззәтнең тормыш юлын өйрәнергә, драматургның “Изге әманәт” драмасын укып килергә кушылган иде. Т.Гыйззәт бу әсәрендә нинди проблема күтәрергә теләде икән? Драманың идеясе нәрсәдән гыйбарәт? Әсәрнең исеме эчтәлегенә туры киләме? Әсәрнең жанр үзенчәлеге нинди?
Без бергәләп шушы сорауларга җавап бирергә тырышырбыз.

Ә хәзер өй эшен тест рәвешендә тикшереп, экрандагы  сорауларга җавап бирәбез. (Тест сораулары слайдларда)

1. Т.Гыйззәт ничәнче елда туган?

а) 1895
б) 1884

в) 1901

г) 1900

2. Т.Гыйззәтнең туган авылы?

а) Пәндәлгә
б) Барҗы Умга

в) Җиргән

г) Иске Кармәт

3. Кайсы әсәр Т. Гыйззәтнеке?
а) “Җилкәннәр җилдә сынала”

б) “Буранда”

в) “Җан Баевич”

г)  “Кыю кызлар”

4. Т.Гыйззәтне драматург итеп таныткан беренче әсәре нинди?

а) “Төнге сигнал”

б) “Башмагым”

в) “Талир тәңкә”
г) “Чаткылар”

5. “Почет билгесе” ордены белән ничә тапкыр бүләкләнә?

а) бер

б) ике

в) өч

г) дүрт

6. Кайсы әсәр Т. Гыйззәтнеке түгел?

а) “Чын мәхәббәт”

б) “Мактаулы заман”

в) “Изге әманәт”
г) “Җан Баевич”
7. Т.Гыйззәт ...

а) “Татарстанның атказанган сәнгать эшлеклесе”

б) “Татарстанның атказанган артисты”

в) “Татарстанның халык артисты”

г) “РСФСРның халык артисты”
8. Т.Гыйззәт иҗат иткән беренче музыкаль комедияне күрсәтегез.

а) “Сания”

б) “Эшче”

в) “Башмагым”

г) “Талир тәңкә”

9. “Изге әманәт” драмасында булмаган геройны күрсәтегез.

а) Хәзинә

б) Ганс

в) Һольцман

г) Миңлебай

10. Т.Гыйззәтнең Алабугада яшәгән еллары?

а) 1895-1905

б) 1917-1921

в) 1925-1927
г) 1940-1955

Бик зур рәхмәт, укучылар. Ә хәзер эшләрне алмашып, бер-беребезне тикшерәбез һәм билгеләр куябыз. (Дөрес җаваплар экранда күрсәтелә. Кемнең нинди билге  алуы кул күтәртеп билгеләнә. Эшләр җыеп алына) 
Рәхмәт, укучылар. Бүгенге дәрескә мин Т.Гыйззәт әсәрләре тупланган китаплар да алып килдем. Бу китаплардан аның бик күп әсәрләрен алып  укырга мөмкин. Ә сез укып килгән әсәрнең исеме - “Изге әманәт”. Нәрсә соң ул әманәт?

 (Җаваплар тыңлана)

 -Укучылар. “Татар теленең аңлатмалы сүзлеге”ндә “әманәт” сүзенә түбәндәгечә билгеләмә бирелгән: “Һичшиксез,  хыянәтсез тапшырылырга тиешле әйбер яки сүз-сәлам, йомыш”. (Слайдта)
Ә алга таба без эшебезне төркемнәрдә ярыш формасында дәвам итәрбез. Әсәрне анализлауга кагылышлы сорауларга кайсы төркем алданрак кул күтәреп һәм дөрес итеп җавап бирә, шул төркем җиңүче дип табыла. Төркем эчендә актив катнашкан укучылар орденнар белән бүләкләнә. Әйдәгез әле, төркем җитәкчеләрен билгелик. (Төркем җитәкчеләре билгеләнә. Җәя эчендә көтелгән җаваплар бирелә. Һәрбер җавап анализланып бара)
- “Изге әманәт” драмасын Т.Гыйззәт ничәнче елда яза? (Җ: 1944 ел) (Һәр җавап өчен орденнар тапшырыла)
-Бу нинди чор? (Җ: Бөек Ватан сугышы еллары)
-Рәхмәт, ... . Укучылар, язучының иҗади югарылыгын билгелик әле? (Җ:  49 яшь, өлгергәнлек чоры)

- Укучылар, әсәрнең жанрын билгелибез. (Җ: Драма (оптимистик трагедия)
-Ни өчен? (Җ: Драма. Чөнки  әсәрдә гади халыкның фашистларга мөнәсәбәте, Бөек Ватан сугышы елларындагы драматик хәле сурәтләнә. Оптимистик трагедия дип атарга да мөмкин, чөнки үзәктә фашистларга каршы көрәшкә чыгучы катлам конфликты ята. Конфликт геройның һәлакәте белән тәмамлана. Ләкин бу җиңелү тамашачыда соклану, горурлану хисләре уята)
-Әсәрнең темасы? (Җ: Әманәт. Бөек Ватан сугышы еллары булуга карамастан, аның һичшиксез иясенә тапшырылуы)
-Әсәрнең идеясе? (Җ: Әманәтне тапшыруга кагылышлы вакыйгаларны сөйләп, авторның Туган илгә, сөйгәнеңә, якыннарыңа булган мәхәббәтнең керсез булуы; патриотизм, әхлаклылык, тугрылык;  намуслы булу; хаталардан һәм ялгыш адымнардан сакланырга кирәк дигән төшенчәләрнең әһәмиятен күрсәтүдән гыйбарәт)

- Әсәрдәге конфликтка тукталыйк. Төп конфликт? (Җ: Фашистлар һәм Ватанның бәйсезлеге өчен тылда көрәшүчеләрнең тормыш-яшәешкә караш төрлелеге)

- Кеше белән кеше арасындагы каршылык? (Җ: Фуат-Асия, Гыйният-Әбузәр, Наҗия-Әсфан һ.б.)

- Эчке каршылык? (Җ: Наҗия, Әбузәр)

- Бу әсәрнең проблемасы, укучылар? (Җ: Немец басып алучыларыннан шахта планын яшерү)
- Сюжет элементларын атыйк әле, балалар. Экспозициягә кайсы өлешне кертербез? (Җ:  Немец басып алучыларыннан куркып, тылга китү өчен әзерләнү һәм өлгерә алмау) 

-Интрига өлеше дип, төенләнеш дип кайсы өлешне атыйбыз? (Җ: Әбузәрнең әманәт турында ишетеп калуы.)

-Хәрәкәт үстерелешен әйтәбез. (Җ: Әманәтнең Хәзинәгә тапшырылуы; Әбузәрнең аны таптыруы)
-Кульминация өлеше? (Җ: Гыйниятнең шахтада үлүе)

-Чишелеш нәрсә булыр, укучылар? (Җ: Хәзинәнең әманәтне оныгына тапшыруы) 
-Персонажлар исемлегенә күз салыйк әле, укучылар. Драмада кемнәр катнаша? (Җ:  Гыйният – кайгыртучанлык, бушлык, ярдәм; изгелек; Фуат – йөрәк, күңел; Әбузәр – 1) нур иясе; 2) карт кеше; Хәзинә - хәзинә, байлык, муллык; Шәйхи – карт, аксакал, башлык, юлбашчы; Наҗия – иң якын дус, сердәш; Асия – 1) тынычландыручы, юатучы; 2) дәвалаучы, табибә (врач); Әсфан  - 1) корыч, тимер; 2) күк ташы, метеорит) (Исемнәрнең мәгънәләре “Исемең матур, кемнәр куйган?” китабыннан карап әйтелә.)
- Авторның ремаркалардан, диалог һәм монологлардан файдалану дәрәҗәсенә күзәтү ясыйк. (Җаваплар тыңлана)
- Декорация: детальләр тыгызлыгы, төсләр һәм яктылык хәрәкәте? (Җаваплар тыңлана)
- Ә хәзер мин сезгә карточкалар сайлап алырга тәкъдим итәм. (Төркемнәр карточкалар сайлап алалар. Аларда персонаж исемнәре язылган.) 
- Кайсы төркемгә нинди карточка эләкте? (Укыйлар) 1 минут эчендә беренче төркем Гыйният, икенче төркем Әбузәр образларына характеристика әзерләргә тиеш булалар. (Җаваплар тыңлана)
(Карточкалар белән эш кабатлана. Төркемнәргә Асия һәм Лида образларына характеристика әзерләргә тәкъдим ителә. Җаваплар тыңлана)

- Бик зур рәхмәт, укучылар. Алга таба төркемнәргә әсәрдән өзекләрне  рольләргә бүлеп, сәнгатьле итеп укырга яисә сәхнәләштерергә тәкъдим итәм. Карточкаларда кайсы өлешне сәхнәләштерергә икәне күрсәтелгән. Сайлап алабыз. Сәхнәләштерү өчен костюмнар сайлап алырга мөмкин. (Төркем җитәкчеләре сайлап ала. Беренче төркемгә  75-76 нчы, икенче төркемгә 86 нчы  битләрдән өзекләр тәкъдим ителә.)                                                                                   
- Рәхмәт, утырыгыз. Укучылар әсәрнең әһәмияте нәрсәдә дип уйлыйсыз? (Җаваплар тыңлана.) Кадерле балалар, дәресебезгә йомгак ясар вакыт та килеп җитте. Әйдәгез, орденнарны саныйк. (Орденнар санап, җиңүчеләр билгеләнә, билгеләр куела.)

-Укучылар, әйдәгез әле бергәләп, әсәрнең тәрбияви, эстетик кыйммәтен, әсәрнең әдәбиятта тоткан урынын әйтеп карыйк. Ни өчен әсәр “Изге әманәт” дип атала микән? (Җ:        ) 
-Укучылар, сез безнең мәктәбебездә Т.Гыйззәткә багышланган музей  бар икәнен беләсез. Хәзер музей эшчәнлегенә кыскача күзәтү ясап алырбыз. Музейга рәхим итегез.  (Музей җитәкчесе Новорусская Зөһрә Бакировна чыгышы (1-3 минут)) 
- Сез бүгенге дәрестән  үзегезнең белем багажына нинди яңалыклар салдыгыз? (Җаваплар тыңлана.) Укучылар, без сезнең белән бүген куйган максатыбызга ирештек. Ә хәзер өйгә эш язып куярбыз. Т.Гыйззәтнең тормыш юлы һәм иҗатына багышлап ясый башлаган презентацияләрегезне эшләп бетерергә, 2-3 минутлык чыгыш әзерләргә. Дәресебез уңышлы үтте. Барыгызга да рәхмәт. Дәресне түбәндәге шигъри юллар белән тәмамлыйм. Бу юллар барыгызны да уйландырсын иде:

Авылдан бик ерак иде, диләр, 

Фронт сызыгын,

Комсыз сугышны...

Алай икән, ник соң ул сугышны

Уйласаң да

Кыса сулышны?

Йөздән артык солдат

Өйләренә 

Ни сәбәпле кайтмый калган соң?

Яшь хатыннар - ирсез,

Ә малайлар

 Ник әтисез калган аннан соң?

Нигә соң ул сугыш

Авылдагы

Һәрбер йортны мең кат тетрәткән?

Хирурглар

Ярчыкларны һаман

Чүпләп бетерә алмый күкрәктән?

Яудан соң да

 Ник солдатлар түгел, 

Үлем кәгазьләре агылган?

Йә, кем әйтә ала

Ул сугышны 

Узмаган дип безнең авылдан?
Дәрес бетте, укучылар. Сау булыгыз.
